
Gokarnamahalinge Vasumanonripanushthita Pradoshapujakainkarya Varnanam

கோ³கர்ணமஹாலிங்கே³ வஸுமநோந்ரு’பாநுஷ்டி²த
ப்ரதோ³ஷபூஜாகைங்கர்யவர்ணநம்

(ஶிவகௌ³ரீஸம்வாதே³)
ஈஶ்வர: -
புரா வஸுமநா நாம ராஜாஸீத³திதா⁴ர்மிக:॥ 58॥
வித³ர்ப⁴விஷயே தே³வி ஸ கைங்கர்யபரோ மம ।
நாநாப்ரகாரஶோபா⁴ட்⁴யைர்பூ⁴த⁴ராகாரகோ³புரை:॥ 59॥
ப்ராகாரராஜத்³வ்ரு’ஷபை⁴ர்தூ⁴யமாநபதாககை: ।
நவரத்நசிதாநேகமண்ட³பை: ஶோபி⁴தம் ந்ரு’ப:॥ 60॥
வாஹநைஶ்சைவ தே³வேஶி ரதை²ஶ்ச ஶதசக்ரகை: ।
மதா³கா³ரபரோ ராஜா முக்த்யகா³ராதி⁴நாயக:॥ 61॥
ச²த்ரசாமரஜாலைஶ்ச ஸ்வர்ணஶய்யாதி³பா⁴ஜநை: ।
க்ஷௌமாம்ப³ரை:ஸ்வர்ணக்ல்ரு’ப்தை: பூ⁴ஷணைர்மணிகல்பிதை:॥ 62॥
காரயாமாஸ ந்ரு’பதிர்கோ³லகம் ரத்நநிர்மிதம் ।
தூ⁴பைர்தீ³பைஶ்ச நைவேத்³யை:ஸ்நாபநீயைரஹர்நிஶம் ॥ 63॥
ஸலக்ஷகோ³க்⁴ரு’தாபாரதீ³பைர்தீ³பயத³ம்பி³கே ।
தாம்பூ³லபர்வதாம்ஶ்சாபி த³த்தவாந்மத்க்ரு’பாப்தயே ॥ 64॥
கர்பூரக²ண்டை:³ ஶதஶோ தீ³பயாமாஸ மாம் ஶிவே ।
ச²த்ரசாமரகோடீபி⁴ர்வ்யஜநாத³ர்ஶகைரபி ॥ 65॥
நாநாவாத்³யரவைர்தே³வி பூரயாமாஸ மத்³க்³ரு’ஹம் ।
நாட்யாங்க³நாஸ்ததா³ தேந கல்பிதா:ஸுமநோஹரா:॥ 66॥
ஸஹஸ்ரம் கம்பு³கண்ட்²யஸ்தா: பீநஶ்ரோணிபயோத⁴ரா: ।
ஶைவாந்ஸம்போ⁴ஜயாமாஸ ஶிவநைவேத்³யராஶிபி:⁴ ॥ 67॥
ப்ரபு²ல்லபுஷ்பாராமம் ச மத்பூஜார்த²ம் ப்ரகல்பயத் ।

ஸோமவாரப்ரதோ³ஷேஷு சதுர்த³ஶ்யஷ்டமீஷு ச ॥ 68॥
ஶிவராத்ரிஷு தே³வேஶி பர்வஸ்வபி விஶேஷத: ।
பூஜயத்யேவ பூ⁴பாலோ நித்யாத்³த³ஶகு³ணம் ஶிவே ॥ 69॥
தத்ப்ரதோ³ஷே க்ரு’தாம் பூஜாம் ஶ்ர்ரு’ணு த்வமக³ஜே ஶுபா⁴ம் ।
ஶ்ருத்வாऽபி லப⁴தே கௌ³ரி மம லோகம் ந ஸம்ஶய:॥ 70॥
ப்ரதோ³ஷே பூஜநம் குர்வந்நித்யமாஸ்தே ப்ரஹ்ரு’ஷ்டதீ: ⁴ ।
கோ³கர்ணேஶம் மஹாலிங்க³ம் பஶ்யந்நஷ்டோருகில்பி³ஷ:॥ 71॥
ப்ரதோ³ஷபூஜாரதசித்தவ்ரு’த்தி: ந்ரு’பஸ்ததா³ மத்பத³பூஜநோத்ஸவை: ।
ஸமப்⁴யஷிஞ்சத்³கி³ரிஜே மஹேஶம் கோ³கர்ணலிங்க³ஸ்யமபாரபா⁴க்³யை:॥ 72॥
க்ஷீராஜ்யாதி³க⁴டை:ஸுதைலஜக⁴டை:ஸக்ஷௌத்³ரஸச்ச²ர்கராபா⁴ரை:
க²ண்ட³த³தி⁴ப்ரஸர்பிதஸுஸர்ப்யுத்தா²ஜ்யமண்டா³தி³பி: ⁴ ।

ரம்பா⁴ம்ராதி³ப²லைஸ்ததே²க்ஷுஜரஸைர்ஜம்பீ³ரநீ ரை: ஶிவை:

ஸந்நாரிகேலோத்³ப⁴வத்³ரவத்ஸுக்ஷௌத்³ரமஹோருகோஶை:॥ 73॥
ஆஸிச்ய க³ந்தோ⁴த³கரத்ரபுஷ்பஸௌவர்ணநீரைஶ்ச ஸுக³ந்த⁴பூரை: ।
பாடீரஸாரைர்ம்ரு’க³நாபி⁴பூரை: கர்பூரஸாரைஶ்ச ஸுஶோதி⁴தைர்ஜலை:॥ 74॥
ஆலிம்ப்ய க³ந்தை⁴ஶ்ச ததோ³ருலிங்க³ம்ஸம்வேஷ்ட்யஶுப்⁴ரோத்தமதௌ⁴தவஸ்த்ரை:
।
த³த்வோபவீதாந்யுபவீதிநே மே அக²ண்ட³ஶால்யுத்³ப⁴வதண்டு³லாக்ஷதை:॥ 75॥
அநர்க்⁴யரத்நோத்தம பூ⁴ஷணைர்மாமபூ⁴ஷயத்³தே³வி ததா³ ந்ரு’பாக்³ரணீ: ।
பி³ல்வைஶ்ச பத்³மை: கரவீரமல்லிகாஜாதீப²லை: க³ந்த⁴ப²லீஸரைஶ்ச ॥ 76॥
உத்பு²ல்லநீலோத்பலபுண்ட³ரீகை: கல்ஹாரஜாலைரரவிந்த³புஷ்பை: ।
ஸமர்சயந்நாமஸஹஸ்ரதோ ந்ரு’பஸ்ததா³முதா³ மாம் ஶஶிஶேக²ரம் ஶிவம் ॥ 77॥
பி³ல்வத்வக்பரிகல்பிதாக³ருரஸைர்தூ⁴பஸ்ததா³ தீ³யதே

தீ³பைர்கோ³க்⁴ரு’தபூரிதைரதிஸிதைர்வர்தீபி⁴ரத்யுஜ்ஜ்வலை: ।
நைவேத்³யைர்த்³த³தி⁴க²ண்ட³ஸாரஸுப⁴கை:³ஸத்ஸோபத³ம்ஶாந்விதை:
ஸூபாபூபாதி³ராஶிப்ரப⁴வபரிமலாமோதி³ஸ்வாத்³வந்நஜாலை:॥ 78॥

ஶுப்⁴ரத்³ரோணஸுமப்ரபா⁴ந்நஜமஹாராஶீபி⁴ரீஶம் ஶிவே
ஸூபாபூபமரந்த³ஸுநத³ரமஹாஹையங்க³வீநோத்தி²தை: ।

ஆஜ்யை: ப்ராஜ்யை:ஸுதப்தப்ரப⁴வபரிமலை: காலகாலே நிவேத்³ய
ஹ்ரு’ஷ்டோऽபூ⁴த் ப்ரார்தி²வேந்த்³ரோ ஜநிஶதவிததாநந்த³புண்யைகமூர்தி:॥ 79॥

ஸந்நாக³வல்லீத³லபா⁴ரகல்பிதை: நிஷ்டப்தஹேமாதி³விஶாலபாத்ரை: ।
தாம்பூ³லை: கதகைர்லவங்க³முக²ரை: பூகீ³ப²லைஶ்சூர்ணகை:॥ 80॥
உடு³க³ணபதிமௌலிம் தே⁴நுகர்ணேஶலிங்க³ம் துரக³ணக³ணக்ரு’ஷ்டை:
வாத்³யஜாலோத்த²ஶப்³தை:³ ।
க³ணபதிகரஶுண்டா³லக்³நகஞ்ஜோத்த²நாதை:³ த³ஶஶதவரதீ³பைர்தீ³பயாமாஸ பூ⁴ப:
॥ 81॥
ஸுதா⁴ரஸாரக³ண்ஹோத்தி²தாபாரதீ³பைரஸ்ரண்டை³ஶ்ச பி³ல்வைஸ்ததா³ऽऽக²ண்ட³லாத்³யா:
।
ஸுதா⁴தா⁴மக²ண்டோ³ஜ்வலந்மௌலிலிங்க³மக²ண்டே³கபோ³தா⁴ய நீராஜயந்தி ॥
82॥
ஹர ஹர ஶிவ ஶங்கர ப்ரஸீத³ து³ரிதோத்தி²ததாபஹராஸ்ததோ³ஷே ।
இதி ஸுரவரகிந்நரோக்திஶப்³தை:³ கரப³த்³தா⁴ஞ்ஜலிபி⁴ஸ்ததா³ ப்ரதோ³ஷே ॥ 83॥
ச²த்ரைஶ்சாமரகோடிபி⁴ஶ்ச கி³ரிஜே மாம் வீஜயந்த்யாத³ரா -

ந்மாயூரைர்வ்யஜநைஸ்ததை²வ விமலாத³ர்ஶைஶ்ச நாட்யைரபி ।
தே³வி ப்ரஸ்தவநப்ரத³க்ஷிணநமஸ்காரை: ஶிவம் தோஷய -

த்³பே⁴ரீஶங்க²ம்ரு’த³ங்க³காஹலரவைர்நாட்யாங்க³நாகல்பிதை:॥ 84॥
நாட்யைஸ்தாலம்ரு’த³ங்க³நூபுரஜ²ணத்காராரவை: ஶங்கரம் ஸந்தோஷ்ய
ப்ரமதே²ஶ்வரம் ஸ முமுதே³ த⁴ந்ய:ஸ பூ⁴பாக்³ரணீ:॥ 85॥
ராஜா -

ஶ்ரீமத்³கோ³கர்ண ஶம்போ⁴ ப⁴வஶதஜநிதாபாரதாபைகப⁴ங்க³ம்
த்வல்லிங்க³ம் த்³ரு’ஷ்டிஸங்க³ம் யதி³ ப⁴வதி மஹாபா⁴க்³யபூர்ணே ஜநேऽஸ்மிந்

।
காலே வீதப⁴யே ப்ரதோ³ஷஸமயே ஸர்வை:ஸுரை: ஸேவிதே

த்வத்பாதா³ம்பு³ருஹம் ப்ரக்ரு’ஷ்டப⁴வஜாபாரவ்யதா²ம் ஸம்ஹரேத் ॥ 86॥
ஶிவ: -

இத்த²ம் மாமம்பி³கேஶம் ஸுரவரநிகரை: ஶாங்கரைர்தே³வி புண்யை:
காலே தஸ்மிந்ப்ரதோ³ஷே கி³ரிவரதநயே ஸர்வஸௌக்²யேऽஸ்ததோ³ஷே ।

பூ⁴பஸ்தாபைர்விஹீநோ முதி³தவஸுமநா:ஸந்மாநாஸ்தத்பதா³ப்³ஜம்
ஸம்பூஜ்யாலோக்ய பூதோ மம க³ணவரபா⁴க்³பா⁴க்³யவர்ய: க்ரு’தோ மே ॥ 87॥

॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ கோ³கர்ணமஹாலிங்கே³
வஸுமநோந்ரு’பாநுஷ்டி²த ப்ரதோ³ஷபூஜாகைங்கர்யவர்ணநம் ஸம்பூர்ணம் ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 23। 58ப³-87॥

- .. shrIshivarahasyam . bhargAkhyaH panchamAMshaH . adhyAyaH 23. 58ba-87..

Notes:

Shiva describes to Devi, the Pradosha Puja conducted by King Vasumana at

Gokaraneshwara MahaLinga; especially on Mondays (Somavara), (Krishna) Chaturdashi

and (Krishna) Ashtami tithi-s, and Shivaratri-s.

